
ЩIым и щэхухэр

Ди  псэлъэгъухэр

Тэрч щыщ тхылъ гуащэ

Дыкъэзыухъуреихь  дуней

Илъэс 22-рэ фIэкIа умыхъуу, 
зэуэ уи усэ тхылъитI къы пIэ-
рыхьэжыным махуэ къэс къо-
уа лIэ насыпкIэ уеджэнкъым. 
Апхуэдэ ехъулIэныгъэкIэ Къэ-
бэрдей-Балъкъэрым и щэнхаб-
зэ утыкум мы махуэхэм «къи-
джэрэзащ» нобэ фэдгъэ цIы-
хуну Емкъуж Элинэ. 

НЫБЖЬЫМ тепщIыхьмэ, илъэс 
25-м ипэ къихуэу усэ зымытх 
къэбгъуэтыну гугъущ, зи щIалэ-
гъуэм гу кIуэцIылъыххэмэ. Сыт 
гъэщIэгъуэну хэлъыр пщащэм и 
япэ гурыщIэхэм я фэеплъу, зы 
тхылъ цIыкIум ихуэн пшыналъэ 
къыIэщIэтхыхьамэ? Хьэуэ! ЕтIуа-
нэ тхылъри зэрымыщIэкIэ хьэ-
зыр мэхъу. Ещанэри гъуэгу тетщ, 
мамэ къеджэжмэ (урысыбзэмрэ 
литературэмкIэ ирегъаджэ), 
тхылъ тедзапIэм иратынущ. 

Тамбовкэ къуажэм щыщ, Тэрч 
къалэ дэт етIуанэ курыт школыр 
дыщэ медалкIэ къэзыуха Ем-
къуж Эли нэ зыхуеджа «хьэщIэщ 
Iуэхумрэ» нобэ IэщIэлъ тхылъи-
тIымрэ зэ рызэпищIа гъуэгур 
езым и гъусэу къэтпщытэжыху, 
«дунейр тIэу пкIэгъуэ зыхуэмы-
хъу» и хьэлыр IупщIыбзэу нэгум 
къыщIоувэ. «Мы цIыкIур Кали-
нинград къыдэнамэ, ди Хэкур зы 
хъыджэбзы фIкIэ нэхъ мащIэ хъу-
нут» гуп сысэри къыпфIыдрехьей 
(Элинэ Балтийскэ федеральнэ 
университетыр къиухащ). 

Нэхъ гъэщIэгъуэным къыщед-
гъэжьэнщи, Емкъуж Элинэ къы-
зэрытцIыхуамкIэ фIыщIэ зыхуэ-
фащэр ар «Книжная среда» 
тхылъ тыкуэным лэжьакIуэу къэ-
зыщта КIуэкIуэ Муратщ. Зыхуэзэ-
ша и унагъуэм къыхыхьэжам ещ-
хьу, хъыджэбзым и хьэл тыншым-
кIэ Налшык и тхылъ дунейр мазэ 
бжыгъэм иуфэбгъуащ. Зэи зэшы-
гъуэ мыхъу тыкуэным и напэ-
кIуэцIхэри, езым щхьэхуэу зэри-
хьэ «УсакIуэ пщащэм и тхыгъэ-
хэри» щIэщыгъуэу зэрызэблигъэ-
кIым нэмыщI, усэ тхынми 
къы худохуэ. «Усэ тхылъ цIыкIу» 
(«Маленький сборник стихов») 
зыфIищар 2021 гъэм къыди-
гъэкIри, дызэрыт илъэсым и гъат-
хэпэм «Лъагъуныгъэр цIыхуи-
тIым ядж щIэныгъэщ» («Любовь 
- наука для двоих») зыфIища 
 етIуанэри абы къыкIэлъыкIуащ. 

 - Усэ сымытхыну схузэфIэкIыр-
къым, - зыкъеумыс Элинэ. – Сыту 
жыпIэмэ, си гум щызэтрихьахэр, 
зыхэсщIар, сигу хэзыгъэхъуар е 
хэзыгъэщIар усэбзэм хуэдэу гу-
гъэзагъэу зыми къиIуатэркъым. 
Я нэхъыбэр зытеухуар лъагъуны-
гъэрщ, ауэ а псори сэ къысщыщIа, 
зыхэсщIа защIэкъым. Си гупсы-
сэхэр, си гурыщIэхэр теплъэ 
гуэрым изгъэуварэт жысIэу си 
нэгум къыщыщIэзгъэхьэкIэ, лъа-
гъуныгъэм е философием и бзэм 
сфIытохьэ, аркъудейщ. 

«ТелефоныщIэ къысхуэщэху», 
«сумкэ цIыкIум сехъуэпсащ» жа-
Iэу, адэ-анэм я пщэ лъынтхуэр 
зэпызышхыкIхэм едвгъэлъытыт 
езым къилэжьа ахъшэкIэ тхылъ 
70 (тIум щыщи 35–рэ) къыдэзы-
гъэкIа усакIуэ пщащэр. 

ЩIы хъурейм и континентхэм ягъуэт 
зэхъуэкIыныгъэхэм ятеухуауэ еджа-
гъэшхуэхэм я тхыгъэхэм къызэ ры-
хэщымкIэ, щIыр зытезыIыгъэ текто-
никэ пхъэбгъухэр (тектонические пли-
ты) мащIэ-мащIэу зэхуэкIуатэурэ, 
илъэс мелуан 500 - 700 къэс зыуэ зэро-
убыдыж…

АЛЫДЖХЭМ я бзэмкIэ «тектоник» 
пса лъэм къикIыр ухуакIуэ е сурэтыщI 
гъуэ зэджэ жиIэу аращ. А псалъэмкIэ 
нобэ къагъэлъагъуэ мардэ пыухыкIам 
тету литосферэм щызэрыубыд пкъы-
гъуэ хэм къатехъукI мывэ джанэ зэ-
пэщхьэхуэхэр. Километр 400 зи Iувагъ 
тектоникхэр лIэужьыгъуэ куэду зэхэт 
пкъыгъуэ быдэщ. Псом нэхърэ нэхъ ин 
дыдэхэр Евразие, Австралие, Антаркти-
кэ, Африкэ, Индостан, Наскэ, хы Хуэм, 
Америкэ Ипщэ, Ищхъэрэ пхъэбгъу-
хэрщ. Ахэр лIэужьыгъуитIу егуэш - кон-
тинентхэр зэрызэхэтхэмрэ хышхуэ лъа-
щIэр зэтезыIыгъэхэмрэ. Псалъэм па-
пщIэ, континент пхъэбгъущ Евразиер, 
Урысейри абы хэту, зыIыгъыр, хы 
Хуэмым ейр (Тихоокеанская плита), 

- «Щхьэ адыгэбзэкIэ умытхэ-
рэ?»

- Бзэм ирилажьэхэм а уп щIэр 
хьэзыру ди бзэгупэм телъщи, 
Элини блэтхыфынукъым. 

 - Сэ усэ зыбжанэ адыгэбзэкIи 
сиIэщ, ауэ, си гугъэмкIэ, ахэр 
иджыри зыхуей хуэзауэ щыт-
къым, урысыбзэкIэ стхахэм 
елъытауэ. Пэжыр жысIэмэ, си 
адыгэбзэ псалъалъэр апхуэдэ 
дыдэу инкъым. Республикэм и 
щIыбкIэ сыщыпсэуху, ар фIыуэ 
зэрыкIэрыхуам сэри гу лъызотэ. 

- Калининград лэжьапIэ ущи-
Iэрэ пэт, Налшык дауэ укъэкIуэ-
жа? 

- СыкъэкIуэжыну мурад щIэс-
щIар зы илъэсым нэхърэ къы кIэ-
лъыкIуэм нэхъ егъэлеяуэ унэмкIэ 
си гур зэреIэрт. Сыти жыIи, Уры-
сейм икуми, сэ сыщыпсэуа 
 къуэкIыпIэ-ипщэми цIыхухэм нэ-
гъуэщI гупсысэкIэщ щаIэр, я ду-
ней тетыкIэри дыдейм ещхь-
къым. ЦIыхухэри, хьэуари, ерыс-
къыри, хабзэхэри щынэгъуэщIщ 
абы. Ди цIыхухэр нэхъ пэжу 
мэпсэу, сэ сызэреплъымкIэ, си 
псэри Хэкум нэхъ щотынш. Аращ 
сыкъы щIэкIуэжар. 

- Тыкуэным дауэ укъыщыху-
та? 

- СыкъэкIуэжыным Iуэхур пэ-
гъу нэгъу щыхъум, «дэнэ сы-
кIуэн?» уп щIэри къэуват. Си Iэ-
щIа гъэм срилажьэмэ, къэзлэ-
жьынур сфIэмащIэт. Си адыгэб-
зэри езгъэфIэкIуэну мурад 
сщIат. АдыгэбзэмкIэ щIэныгъэ 
пыухыкIа зэзгъэгъуэтыныр си гу-
ращэхэм язщ, къыкIэлъыкIуэ 
илъэ сым магистратурэм сыщIэ-
тIысхьэну сигу ислъхьащ, Алы-
хьым къызигъэхъулIэмэ. «Книж-
ная среда»-м сыкъащтэн гугъэ 
къызэрыкъуэкIыу, ар лъабжьэ 
зэрысхуэхъунур, абдежым сы-
къыщежьэмэ, си хъуэпсапIэхэм 
сызэрытеIэбэфынур си фIэщ 
 хъуащ занщIэу. Псэм фIэфI лэ-
жьы гъи, цIыхуфIи, арэзы сы-
зыщIын улахуи, сыкъэзыгъэ пэ-
жын ныбжьэгъуи мыбдежым ще-
кIуэкI зэхэтыкIэм къызэрысхузди-
хьы нур  къызгурыIуащ. Хэкум 
къэзгъэзэжыным сытезыгъэ-
гушхуа щхьэусыгъуэхэм язщ а 
лэжьапIэр къызэрызгъуэтар. 

- Тхылъ щэн Iуэхум дауэ хэп-
щIа ухъуа, IэщIагъэ пхуэхъуа? 

- Калининград сыщыщыIэм, 
ко фе ефапIэ гуэрым сехъуап сэ-
ри сыуват, сызэреджэм хуэдэурэ. 
Илъэсрэ ныкъуэрэ абы сы-
щылажьэри сыкъыIукIыжауэ, 
къа лэкум «Буквоед» тхылъ ты-
куэныр итти, сыблэкIрэ пэт, сы-
щIыхьэу щхьэ семыупщIрэ, лэ-
жьапIэ сыкъащтэнмэ, жысIэри 

сигу къэкIащ. Махуэ псом мы-
лэжьэну зыри къатщтэркъым 
къызэрызжаIар си жагъуащэ 
 хъуат. Арати, зэман дэкIауэ, ма-
хуищкIэ фIэкIа мылэжьэну къа-
лъыхъуэу къыщIэкIри, къызэджэ-
жащ. Санкт-Петербургщ здэ щы-
Iэр абыхэм я унафэщIхэр. 
 Те лефонкIэ къыздэуэршэрхэри, 
тын шыбзэу сыпхыкIат зэ хьэ зэ-
хуэм. МазитI нэужьым тIэкIу сра-
гъэджэжри, унафэщIым и къуэ-
дзэу сагъэуващ. Псори зэхэту ма-
зэ 15 хуэдиз сыщылэжьа къы щIэ-
кIынщ «Буквоед»-м. Абы и 
фIыгъэкIэ, «Читай-город» тхылъ 
тыкуэнышхуэм и къудамэу Нал-
шык е нэгъуэщI къалэм дэтым 
сыувыну хуитыныгъэ сиIэт. Ауэ 
«Книжная среда»-р къыхэсхащ 
икIи сыхущIегъуэжакъым. 

- Налшык щыпсэухэмрэ ущы-
лэжьа къалэшхуэхэм щыщ-
хэмрэ тхылъ къыхэхыкIэкIэ 
зэщ  хьэ щыкIрэ? 

- ЗыкIи зэмыщхьу, егъэлеяуэ 
зэщхьэщокI Калининград, Мэз-
куу дэт тхылъ тыкуэнхэмрэ мы ди 
Налшык дэтхэмрэ. Интернетым 
тхылъ щызыщэхэм я гугъу пщIы-
мэ, фIым и гъусэу, абыхэм 
мыхъу мыщIэ Iэджи щызэбгрокI. 
«Книжная среда»-р щапхъэу 
къэсщтэнщи, къекIуалIэхэр нэ-
гъунэ ипэкIэ слъэгъуахэм ещхь-
къым. Мыбы цIыхухэм тхылъхэ-
ми, абыхэм кърах гурыщIэхэми, 
щIэныгъэми пщIэ зэрыхуащIыр 
си нэкIэ щызолъагъу. Ди щIыпIэм 
щыпсэухэм тхылъыр апхуэдизкIэ 
фIыуэ ялъагъури, къэзыгъэу-
выIэн дунейм теткъым: уэшхми, 
уаеми, дыгъэ къэракъэм хэтуи 

къэкIуэну хьэзырщ, къалъыхъуэ 
тхылъыр зыIэрагъэхьэн папщIэ. 
Тхылъым мыхьэнэшхуэ ират 
 къудейкъым. Ар зытхам хилъхьа 
купщIэм нэмыщI, зэджар езыхэм 
я гупсысэхэмкIи ягъэбэгъуэжу 
ап хуэдэщ. Щхьэж и псэм и Iыхьэ 
хелъхьэж, ар щIэныгъэ тхылъ 
хъу ми, диным теухуами. Абы тхы-
лъыр тIуащIэу нэхъ лъапIэ                     
ещI. 

МыбыкIэ цIыхухэм щIэныгъэ 
зра гъэгъуэтыну нэхъ хэтщ. Ауэ 
сытми «тхылъ еджащ» жрагъэIэн 
къудей щхьэкIэкъым щIеджэр, 
мыхьэнэ зиIэ гуэр къалъыхъуэ. 
Абы куэд иIыгъщ. Сылэжьэху си-
гу иримыхь куэд слъэгъуащи 
аращ ар жызэзыгъэIэр. Ныб-
жьыщIэхэм тхылъ мыхьэнэншэ 
дыдэхэр щаIэрохьэ къалэш хуэ-
хэм. «Тхылъ Iей щыIэ?» - жызыIэн 
щыIэщ. ЩыIэщ, сэ абы и щыхьэт 
куэдрэ сыхъуащ. Калининград 
сыщыщылэжьа тыкуэным тхылъ 
мин 500-м нэс щызэблэдгъэ-
кIырт, аращ апхуэдэжьэ къы-
зэзытыр. 

- Тхылъ щащэм и гугъу къы-
щыдгъэхъеякIэ, сыт нэхъ зы-
щIэупщIэр абы некIуалIэ хэр? 

- Нэхъыбэрэ зыщIэупщIэр Кав-
казым, диным теухуа тхылъхэрщ. 
«Классикэ» жыхуэтIэми щIо-
упщIэ, ауэ абыкIи Налшык Кали-
нинград къыщхьэщокI. Гюго, 
Кронин хуэдэу лъабжьэжь зиIэ 
тхакIуэхэм я тхылъыфIхэрщ, 
пщIэш хуэ зиIэхэрщ дыдейхэр зэ-
джэр. Калининград дэсхэм клас-
сикэ къалъыхъуэмэ, Лесков, 
Пушкин, Лермонтов сымэ хуэдэу 
нэхъ къызэрыгуэкIт зыщIэуп щIэ-

хэр. Гу лъумытапIэ иIэкъым ди 
деж романтикэ нэхъ зыхэлъ 
тхылъ хэр къыщызылъыхъуэ хъы-
джэбзхэм хуабагъыу ныздыщIа-
хьэм. Остин Джейн, Бронте Шар-
лот тэ, Эмили зэшыпхъухэр, 
Спаркс Николас сымэ щIэзы-
джыкI пщащэхэращ зи гугъу 
сщIыр. Езы «Книжная среда» ты-
куэнми, щIалэгъуалэм я зэхэ-
тыкIэми хъыджэбзхэм я тхылъ 
къыхэхыкIэм и жьышхуэ къа-
щIеху, еджэным дрегъэхьэх. 
ЦIыхур къызэрыщIыхьэу зыхы-
бощIэ ар иджыпсту зыхуей 
тхылъыр зы хуэдэр. Мыбы и псэр 
зыгъэ тыншын гуэр къелъыхъуэ, 
зригъэгъэпсэхуну, и гур зригъэ-
гъуэ тыжыну зыгуэр еджэну 
 хуейщ, жыбоIэ узэрыIуплъэу. 
Бжьыхьэр къызэрихьэрэ нэхъ 
зыхызощIэ ар. 

- Уи усэхэр къызэрыплъхьэ 
ка налым прозэу тхахэри къахо-
хуэ. АдыгэбзэкIэ птха гуэрхэми 
срихьэлIат?

 - Си каналхэм нэхъыбэу къи-
хьэр адыгэбзэ зымыщIэ, Мэзкуу, 
Калининград щыщ си ныбжьэгъу-
хэрщ е сымыцIыхуххэ гуэрхэщ. 
Абыхэм пщIэ яхуэсщI щIыкIэу, 
адыгэбзэкIэ стхахэр урысыбзэкIэ 
зэздзэкIыжауэ аращ. Прозэм и 
гугъу сщIымэ, си анэм куэд щIауэ 
абы сытрегъэгушхуэ. Зы лъэны-
къуэкIэ, абыи сыдехьэх, ауэ усэм 
апхуэдизкIэ сесащи, ар схухы-
фIэдзэну си фIэщ хъуркъым. 
ПрозэкIэ сытхэн зэрыщIэздзэу, 
хуитыныгъэ куэдыIуэ къысIуроуэ, 
сыт ухуейми, дауэ ухуейми птхы 
мэхъу, зыми укъимыгъэувыIэу. 
Абы сегъэгужьей. ИтIанэ, сызэ-
рыцIыкIурэ, сызэрыныбжьы-
щIэрэ щIэгъэкъуэн къысхуэхъуа, 
бампIэдэхыу сиIа усэм сепцIыж 
хуэдэуи къысщохъу. А шынэм 
себэкъуэфыну сыщогугъ зызэ-
ман, прозэми тIэкIу сыхыхьэнущ, 
ауэ усэми си щIыб хуэзгъэзэну-
къым. Сыту жыпIэмэ, си гъащIэм 
мыхьэнэ нэхъ зэст Iыхьэ куэд 
усэм къыздигуэшащ. Егъэлеяуэ 
зыгуэр къыщыстехьэлъэм деж, 
си усэхэр щIэзджыкIыжмэ, сигу 
къызэрыгъуэтыжырти, дяпэкIи 
псори фIы дыдэу зэрыхъунур 
къызагъэщIэжырт. 

Емкъуж Элинэ и усэ нэхъыфI-
хэр щитхынур, дауи, дяпэкIэщ. 
Зэгуэр къызэплъэкIыжрэ нобэ-
рей и сатырхэр сабий гупсысэу 
къыщыхъужми, гъащIэм хуищI 
дзыхьым и хьэтыркIэ, ахэр хъы-
джэбзым и псэ къабзэм и сурэту 
къэнэнущ. Литературэм игъащIэ 
лъандэм щытепщэ хабзэращи, 
тхэкIэм зебгъэсэфынкIи хъунщ, 
ауэ зыхэщIэкIэ пэжыр, фэрыщIы-
гъэм щыхъума зыкъэумы сы жы-
кIэ Iэзагъыр къызыдамылъхуам 
и псалъэ гъэбзэкIэм зыщихъуэ-
жыр закъуэтIакъуэххэщ. Япэ-
реймкIэ щIалэми, етIуанэр Элинэ 
и усэхэм къыхолыдыкI, аращ 
фIым ущIыщигъэгугъыр. Мы 
тхы гъэри пщащэм хуэгъэза 
 «лъапэ махуэкIэ литературэм 
ухы хьэ» гъуэгу махуэу аращи, 
фэри къыддэфIыгъыну дыщо-
гугъ. 

ЧЭРИМ Марианнэ.

зэрыгурыIуэгъуэщи, псы лъащIэм хе-
убыдэ, ещанэм - «Африканскэм» - Аф-
рикэ континентымрэ Атлантикэ хыш-
хуэм рэ иIыгъщ.

Тектоникэ пхъэбгъухэм щIым и манти-
ем (и купсэ ткIуаткIуэм) и гущIыIум хуи-
ту къыщакIухь, арщхьэкIэ ахэр, хы щIы-
Iум тет кхъухьхэм хуэдэу, тыншу зэб-
лэкIыфыркъым, щIы щхьэфэм увыпIэ 
хуит зэрыщамыIэм къыхэкIыу. Аращ 
ахэр сыт щыгъуи щIызэтIыркъыр. Кон-
тинент пхъэбгъухэр хым ейм хуэдэу Iув-
къым, куууэ мантиеми хэткъыми, абы-
хэм я щыгухэр хым къыхощ. Плитэхэр 
щызэжьэхэуэм деж, щIым ейр мантие 
гущIыIум а зэрызекIуэм хуэдэу къытонэ. 
Абыхэм елъытауэ, хьэлъагъ ин зиIэ хы 
пхъэбгъухэр а гущIыIум тетхэм я лъаб-

жьэм кIэщIехьэри, континент Iуфэхэм 
лъащIэ абрагъуэхэр къыщоунэху, иужь-
кIэ мантием щотIысэхри, абы хоткIухь.

 Пхъэбгъухэм я зэжьэхэуэныгъэм и 
къарур апхуэдизу инщи, вулканхэр 
зэщIигъаплъэу илъэс мелуан бжыгъэ-
кIэрэ екIуэкIыфынущ. Абыхэм къащхьэ-
щих гъуэз пщтырым и Iэужьщ хъурейуэ 
къекIуэкIыу зэхэт хытIыгухэр. Апхуэдэ 
щIыкIэкIэ Урысейм и щIыщIэхэм къахэ-
хъуащ КъуэкIыпIэ Жыжьэм и вулканхэм 
къадэунэхуа Курильскэ, Командорскэ 
хытIыгухэр, дэкIыпIэ бгъузэ тIэкIукIэ Ев-
разием пыщIа хъуа Камчаткэ хытIы-
гуныкъуэр. Абыхэм я ныбжьыр илъэс 
мелуан 30-щ зэрыхъур.

К онтинентхэм я гъунапкъэр литос-
ферэ плитэхэми я гъунапкъэу щымы-

тынкIи мэхъу. Къапщтэмэ, Атлантикэ 
пхъэбгъум и нэзхэр хы щIагъ къырхэм 
ящхьэщыту макIуэ, зэпыу зимыIэ вул-
кан хэм хы щIагъ пхъафэщIэхэр зэра-
гъэпцIу, а щIэуэ къэунэхуахэм къакIухьу 
щIадзэ нэхъ япэгъунэгъу континентхэм 
ящIыгъуу. Атлантикэ хым и ипщэ къуапэ 
къэгъэшам хуэзэ Атлантикэ - Курыт 
къырхэм Африкэр ищхъэрэкIэ яху, и 
ищхъэрэ къуапэм Европэр, Африкэм 
къыпигъэувэу, кърехулIэ. Апхуэдэ зэ-
хуэхусыкIэм къадэунэхуащ щIы хъей-
хэри вулканхэри зыщIыгъу Альпийскэ 
къуршхэр - Пиренейхэм къыщыщIэдза-
уэ Кавказым нэс. Кавказ къуршхэр щIа-
лэщ. Абыхэм япэу зыкъэIэтын щыщIад-
зар илъэс мелуан 20 ипэкIэщ. Къызэ-
рыхэдгъэщащи, континент пхъэбгъухэр 
илъэс мелуан 500-700 пIалъэм къри-
убыдэу зэхуокIуапэри, щIы щхьэфэм и 
процент 72-м нэсыр къызэщIеубыдэ. 
Къэунэху континент домбейр илъэс ми-
нищэ дэкIа нэужь аргуэру цIыкIу-цIыкIуу 
зэкIэщIэкIыжу щIедзэ, дунейр зэри-
ухуэрэ къекIуэкI хабзэ ткIийхэм тету.

ШЭРЭДЖ Дисэ.

Унэидзыхьэ

Зыхуейр 
къыщагъуэт

Нобэ интернетыр къызэIуп-
хамэ, видео пычыгъуэхэм 
щIэх-щIэхыурэ урохьэлIэ, 
хьэгъуэлIыгъуэ е нэгъуэщI 
гу фIэгъуэ зэхыхьэм утыкум 
къафэу ит пщащэм щIакIуэ 
трапхъуэрэ, щIалэхэм ира-
хьэжьэу. Ар адыгэ хабзэм и 
зы Iыхьэщ, адыгэр зэсэжащ. 
Ауэ апхуэдэ видео роликхэм 
кIэщIэтхыхь цIыхухэм я 
гупсысэкIэр апхуэдизкIэ зэ-
техуэркъыми, гъэщIэгъуэн 
куэд ятх. Адыгэми апхуэдэ ха-
бзэм зыри хэзымыщIыкIми 
къаIуатэ гупсысэхэм укъе-
гъэуIэбжь, а Iуэхум лъабжьэ 
хуэхъур зэрамыщIэм куэдым 
урегъэгупсыс. Пэжщ, псоми 
зэхуэдэу зыгуэр ягу ирихьыр-
къым, е зэхуэдэу Iумпэм 
ящIыр къым. Щхьэж и еп лъы-
кIэ иIэжщ, ауэ, дахэми-Iейми, 
ди лъэпкъ хабзэу  къекIуэкI 
унэидзыхьэм и куп щIэм 
иджыри зэ ди газет напэ-
кIуэцIым ды щытеп сэ лъы-
хьыну игъуэу къэтлъытащ. 

УНЭИДЗЫХЬЭР къызыхэкlар 
Iуэхугъуэ Iэджэм епхауэ щыта-
уэ жыпlэ хъунущ: адыгэ хабзэм 
идэу щытакъым, цlыхубзыр 
езым и унафэкIэ зыфlэфlым 
дэкlуэну. 

Щlалэмрэ хъыджэбзымрэ 
зэ гуакlуэрт, зэрышэнуи зэ-
гурыlуэрт. Ауэ хъыджэбзым 
езым и унафэкlэ дэкlуэ зэ-
рымыхъунур ищlэрти, щlалэм 
жриlэрт:

- Сэ уэ псэуэгъуу сыбдэкlуэну 
си гуапэщ икlи сыхьэзырщ, ауэ 
си lыхьлыхэр зэрыткlийр уэри 
бощlэ, къыслъыхъуи, сыкъуа-
тмэ, сыхьэзырщ.

Хъыджэбзыр арэзыуэ жэуап 
къызэрыритам щlалэр игъэ-
гушхуэрти, хъыджэбзым лъы-
хъун иригъажьэрт. Апхуэдэ 
Iуэху хэм фlыуэ щыгъуазэ лlы 
къилъыхъуэрти, игъакlуэрт 
хъыджэбзым лъигъэхъуну. Зэ-
рыхабзэти, кlyap хъыджэбзым 
я деж дэмыхьэу, нэхъ зыхуэ-
фащэ гуэрым бгъэдыхьэрти, 
«мыпхуэдэм сралIыкlуэщ, мы-
пхуэдэ фи хъыджэбзымкlэ 
бла гъэ фыкъащIыну мурад 
къыф хуащlати, сыкъагъэ-
кlуащ», - жриIэрт.

- Захуэщ, хъыбар зыщlапхъэ-
хэм яжесIэнщи, жэуапыр пIэ-
рызгъэхьэжынщ, - жиIэрт зыб-
гъэдыхьам. 

Ар къыжезыIэр анэшынкIэ 
хъунт, пхъурылъхункIэ хъунт, 
адэ къуэшынкIэ хъунт.

Абы пхъур зейхэм хъыбар 
яригъащIэрт. «Мыпхуэдэм 
благъэ фыкъащIыну мурад 
ящIауэ къыфлъохъу!», - жиlэр-
ти. Хъыджэбзыр зейхэм къыж-
раIэнкIэ хъунут:

- Фэрэ дэрэ лъэпкъкlэ дызэ-
хуэдэкъым, фэ фхуэфащэ зы-
гуэр къэвгъуэти, къафшэ!

Хъыджэбзым лъыхъу щIа-
лэм и щхьэр зэригъэгугъэжым-
кlэ, а зылъыхъум и дэлъхухэм 
хуэдэр кlэсу къихьыну лlыгъэ 
иIэт. Ауэ имыIэр лъэпкъьщIэт. 
Мобыхэм ауэ зэрыщlэупщIа 
къудейр я гум темыхуэу къа-
гъэпудат. Лlыгъэ зыхэлъ адыгэ 
щlалэр, а езым нэхърэ нэхъ 
икIэхэм къагъэпуду даyэ игу 
те¬хуэнт?!

ЩIалэр абы хуабжьу къигъэ-
губжьырти, и щхьэр абы текIу-
адэми, хъыджэбзым и дэлъ-
хуxэм ящыщ IэщIэкlуадэми 
идэрт, хъыджэбзыр лIыгъэкIэ 
къатрихмэ.

Мис а зэгуэпым къыхэкIыу 
хъыджэбзыр лIыгъэкIэ къатри-
хыну мурад ищIырти, иужь 
ихьэрт. 

Пасэрей хъыджэбзхэр къэп-
хьын хуэдэу дэнэ и дежи 
къыщыппэщIэхуэртэкъым, 
дэнэ хуейми ягъакIуэу щыта-
къым. Ар зэкъуэхуауэ къы-
пэщIэзыгъэхуэн къилъыхьуэрт 
щIалэм. Дауэ хъуми, щlалэм и 
ныбжьэгъу гуп дэщIыгъуу 
кlуэрти, хъыджэбзыр къихьырт. 

Зи хъыджэбз яхьахэр хуаб-

жьу къызэгуигъэпырт абы. 
Пхъэ рыр кIэлъыщIэпхъуэрти, 
щIа лэр щаукIи къэхъурт, хъы-
джэбзыр къыщытрахыжи щы-
Iэт. 

Мыпхуэдэуи къэхъурт: щIа-
лэм хъыджэбз гуэр къишэну 
мурад ищIырт. Хъыджэбзым и 
мурадыр щыхуиIуатэкIэ: 
«Алыхь -алыхь, зэуэ уигу къы-
зэрыкIа къудейр сыту фIыт, уэ 
пхуэдэ дыдэт сэри къэслъы-
хъуэр, зэрыжыпlэххэу занщlэу 
сыбдэмыкlуэни!», - жиIэрти, 
 хуабжьу къигъэпуду щlалэм 
жэуап къритырт, къызэримы-
пэсу. Ар щIалэм игу зэрыте-
хуэн щыIэтэкъыми, кърихьэ-
жьэрт. 

ЩIалэмрэ хъыджэбзымрэ 
фlыуэ зэрылъагъуу, зэрышэ-
нуи зэрыгъэгугъауэ, хъыджэб-
зыр езыр зыхуэмей нэгъуэщI 
зыгуэрым иратыну Iуэху зэра-
хуэ щыхъукlэ, хъыджэбзым зы-
пылъ щIалэм хъыбар иригъа-
щIэрт:

«3алымыгъэкIэ лIы срат, лlы-
гъэ уиIэмэ, уэ пщIэныр уэ 
пщIэжынщ», - жиIэрти. Зи гур-
бияныгъуэ щIалэр абы къигъэ-
губжьырт, «сlэщIокI», жиIэрти, 
гужьейрти, хъыджэбзыр къи-
мыхьыну Iэмал имыIэу иужь 
ихьэрт. Ари ещанэ лIэужьы-
гъуэт.

Щlалэмрэ хъыджэбзымрэ 
зэ гуэкlуауэ, Iэджэ щIауэ зэ-
пылъу, лъэпкъкlи зэхуэдэу щы-
зэрихьэлlэ щыIэт. Ауэ уасэ куэд 
къыжраlэрэ, щlалэм хузэ-
фIэмыкlыу, хъыджэбзыр нэ-
гъуэ щIым иратын хъумэ, щIа-
лэр абы игъэгужьейрти, къи-
хьырт. Ар еплIанэ лIэужьы-
гъуэт. Мис абыхэм яхуэдэ 
Iуэ хугъуэщ хъыджэбз яхьыныр 
къызыхэкIыу щытар.

Хабзэр
зэ рекIуэкlыу щытар
Хъыджэбзыр къэзыхьыну 

мурад зыщIа щlалэм и ныб-
жьэгъу гуп къызэхуишэсырти, 
тIэкIуи иригъафэт, Iуэхум нэхъ 
тегушхуэн щхьэкlэ. Абы 
иужькlэ ахэр къыщIриджар 
яж риIэрт. «ФыкъыздэIэпы-
къу!» - жиIэрти, ныбжьэгъухэм 
елъэIурт, къуэш хуэдэу къы-
къуэувэну зэращыгугъри яж-
риIэрт. Апхуэдэу игурэ и щхьэ-
рэ зэтелъу щелъэlукIэ, дэтхэнэ 
адыгэ щIалэрат, «сэ сошынэри 
сынэкIуэфынукъым», - жы зы-
Iэнур? Псори хьэзырт ныбжьэ-
гъум и лъэlур хуагъэзэщIэну. 
Ныбжьэгъур зымыгъэпэ жын-
рэ, абы щхьэкlэ зи псэр зы мы-
тынрэ зыри яхэттэкъым. Па-
сэрей адыгэхэм ныбжьэгъур 
къуэш дыдэм хуэдэу ялъытэу 
щытащ.

Унэидзыхьэ кlуэнум ауэ нэу-
фIыцlщхьэрыуэу гуп ириша-
жьэртэкъым. ЯпэщIыкlэ хъы-
джэбзым зэкъуэхуауэ щри-
хьэлIэн щlыпlэр зэзыгъэпэщ 
къилъыхъуэрт. Ар зэпсэлъа и 
хэгъэрейми хъыбар къригъа-
щlэрт: «Мыпхуэдэ пщыхьэщ-
хьэм фыкъекlуалlэ», - жиlэрти. 
Гур зэщlащIэрт, щlалэхэр 
итIыс хьэрти, ежьэрт. А зэп-
сэлъылlам екlуалlэрти, хъы-
джэбзыр къапэщlигъахуэрт.

Хъыджэбзым и Iыхьлыхэм 
псынщlэу хъыбарыр зэхахмэ, 
пхъэрыр щlэхыу иужь ихьэрт. 
Пхъэрыр къалъэщIыхьэмэ, 
хьэ  лэч зэрыщlырти, хъыджэб-
зри трахыжырт.

Пхъэрыр къалъэщIэмыхьэу 
хъыджэбзыр ирахьэжьэмэ, 
щlалэм я унэратэкъым зди-
хьыр. Я унэм ихьмэ, псынщlэу 
къагъуэтынурэ трахыжынут. 
ПщIэ иlэу къуажэм дэс нэхъ 
лъэрызехьэ гуэрым и деж ири-
хьэлlэрти, абы къан хуищlырт. 
Хъыджэбзыр абы ирихьэлIэр-
ти, езы щlалэри я унэ мыкlуэ-
жу, зыгуэрым щауэ  къан за-
хуищlырт.

Хъыджэбзыр зрахьэлlам а 
Iуэхур зэфlимыгъэкlыфу хъы-
джэбзыр фlахьыжмэ, и напэр 
тeкlaт, и лlыгъэри, и нэмысри 
кlуэдат. 

Къэзыхьам хъыджэбзым и 
Iуэху лъэпкъ зэрихуэртэкъым, 
а зрихьэлlам зэрызэфlигъэкIы-
нур ищIэрти. Псори а зрихьэ-
лlам и пщэ дэхуэрт, абы зэ-
реджэр «тешэрэщт».

Абы зылl хъыджэбзым я деж 
игъакlуэрт. «Фи хъыджэбз 
цlы кlур ди деж щыlэщ, фымы-
гузавэ, адыгагъэ хэлъу хаб-
зэкlэ дызэвгъэувалlэ, Тхьэм 
зэриухам хуэдэу Iуэхум кIэ 
едвгъэт, фи благъагъэр ди 
гуа пэу аращ Iуэхур зытет-
щlыхьари, дахэкlэ дызэ кIэ-
лъывгъа кIуэ жаIэри сыкъа-
гъэкlуащ», - яжриlэрт.

Хъыджэбзыр здэщыlэр 
 къы зэ ращlэу, ар зейхэр 
къэсырт, хъыджэбзыр яшэжын 
мурад яlэу. Ауэ хъыджэбзыр 
кърагъэгъуэттэкъым, дауэ 
ящl ми.  А здэщыlэм и нэмысым 
 фlо  лlыкl хэри, lей зыкъыхуа-   
щlу къажьэхэ фыщlы хьы фыр-
къым. Iуэхур ща гъэткIийм, 
 къуа жэм пщIэ зыхуащIу дэсхэр 
къыхашэрт.

Адыгэ лlыжьхэм апхуэдэ 
Iуэху Iэджэ зэфlагъэкlыурэ 
есати, кlэ ирамыту етIысэхы-
нутэкъым. Арати, жылэр и те-
лъхьэ хъурти, нэчыхьыр ят-
хырт. Псори зэ фIэкlыу нысэр 
зейм ишэжын щыхъукlэ, зра-
хьэлlам, езым ипхъу яшэ 
хуэдэу, фызышэу дригъэ-
шыжырт.

Нэщхъеягъуэ 
къыщыхэкI щыIэт

Унэидзыхьэр мы зэрыжытlам 
хуэдэу сытым дежи мамыру 
зэфIэкIыртэкъым. Абы гуауэ 
къыщыхэкI къэхъурт. А Iуэхум 
пхъур зейхэр къызэгуигъэпырт, 
икъукlэ къигъэгубжьырти, зэпэ-
щIэувэрт.

Унэидзыхьэм къыхэкIыу Ина-
ры къуей мыпхуэдэ бэлыхь къы-
щыхъуауэ щытащ 1914 гъэм:

Зы щlалэрэ зы хъыджэбзрэ 
зэгуэкIуат. ЩIалэм къишэну 
мурад щищIым, хъыджэбзым 
къыжриIащ: 

- УкъыслъыхъукIэ зэфIэкIын-
къым, сыхь! – жиIэри. 
Хъыджэбзым и анэ къилъ-
хуауэ дэлъ хуиплl иIэт. Ахэр 
щыдэмыс зы пщыхьэщхьэ 
гуэру хуигъазэри, щIалэм зи-
гъэхьэзыращ къихьыну. И бла-
гъэ, и ныбжьэгъу гуп зэхуишэ-
сри, яжриIащ:

- Мыращ си мурадыр, хъы-
джэбзымрэ сэрэ дызэгурыIуауэ 
къэсхьынущи, фыныздэкIуэ! 

Зэрыхабзэти, фадэбжьи зэд-
рафщ, гу зэщIащIэри, кIуащ. 
ЗдэкIyaм, зэрыгугъам хуэдэу 
тыншу къапэщlэхуэри, хъы-
джэбзыр къыщIахащ.

Хъыджэбзыр бжэм къыщlаха 
къудейуэ, унагъуэр зейм я пхъу-
рылъху лIы гуэр Iуэху иIэу 
дыхьащ, зыри химыщIыкIыу. 
ЛIым сэшхуэ пцIанэ иIыгът, зы-
щIыпlэ кърихыжуи, мо зэрызе-
лъафэ гупыр щилъагъум, яхэ-
лъадэри, яхэуэу хуежьэри, зы 
анэм къилъхуауэ тIy яхэтти, 
 тIури иукIащ. Хъыджэбзыр зыхь 
щIа лэм епыджри, уlэгъэ 
ищIащ. Абы хъыджэбзыр яIуэ-
хужынт, хьэдитIри уIэгъэри 
къы дашыжри, къыдэкlыжащ. 
ИукIа щIалитIым ади, ани, къуэ-
ши, шыпхъуи зыри яIэтэкъым 
ялъ зыщIэжыни, я бжэр хуащIы-
жащ. Мыдрей щIалэ уIэгъэри, 
абы иужькIэ щIагъуэ дэмыкIыу 
лIащ. Дауэ хъуми, лIищыр три-
укIащ.

Ахэр зэрыукIыу Iуэхур зэфIэ-
кIакъым. Къэзыхьыну щIалэм и 
анэ къилъхуауэ шынэхъыжь 
иIэт. Абы илъ имыщIэжу игъэ-
гъуну Iэмал иIэтэкъым.

Хъыджэбзым и дэлъхухэм 
щIалэм и къуэшым деж къа-
гъэкIуащ: «Бэлыхьыр къытхуэ-
зыхьам Тхьэм къыхуимыгъэ-
гъукIэ, Алыхьым и нэлатыр къы-
тихуэ! Ди Iуэху хэлъкъым, 
дыщыIакъым. Къэхъуа Iуэхур уэ 
узэ  ригуауэм ещхьыркъабзэу 
дэри ди гуауэщ. Бэлыхьыр дяку 
къыдэзылъхьар уэ узэрибийм 
ещхьыркъабзэу дэри ди бийщ!» 
- жаIэри. КIэщIу жыпIэмэ, хаб-
зэкIэ хъыбар кърагъэщlащ. Пэ-
жу, я Iуэху хэлътэкъым, зыри ха-
щIыкIатэкъым.

Лажьэ зимыlэ лъэпкъитIыр 
бий зэхуэхъуащ, яукIам и къуэш-
ми илъ имыщIэжынкIэ Iэмал 
имыIэу, ари пэплъэ хъуащ. Ауэ 
хъыджэбзым и дэлъхухэм 
яхуэзэми, я гугъу ищlыр тэкъым, 
«абыхэм сыт я лажьэ», - жиlэр-
ти. Ахэр зыукIам и анэ къилъ-
хуауэ къуэш иlэти, абыи и гугъу 
ищlыртэкъым: «Ар жейуэ пlэм 
хэлъащ, сыт и лажьэ», - жиlэр-
ти. Ахэр къэзыукIа дыдэм еща-
кIуэурэ, еуэри иукlыжащ. ИкIи и 
къуэшым лIыкIуэ хуищIащ:

- Си къуэшыр иукIати, уи 
 къуэшыр сукIащ. Ар умыдэну-
мэ, уэри абы укIэлъызгъэкIуэну 
сыхьэзырщ! 

- КъуищIар епщIэжащ, си 
къуэш ми, лей зэрихьати, къы-
хуэгъуакъым, зыкIи биигъэ пху-
зиlэкъым! - жиIэри абыкIэ 
 яухащ зэбииныр.

Пасэрей фыз къэшэкIэм мис 
апхуэдэ нэщхъеягъуэ къы-
хэкIырт. Ахэр къыщIэхъур цIы-
хубзыр и щхьэ хуиту, езыр 
зыфIэфIым дэкlуэ хъууэ зэры-
щымытаращ. 

Зыгъэхьэзырар
НЭЩIЭПЫДЖЭ Замирэщ.

Иджы хуэдэ бжьыхьэ зэ-
маным къалэхэм я щIыпIэ 
щхьэхуэхэм уэру цIыхур 
щызэхуэс бэзэр цIыкIухэр щы-
зэхэтщ. Абыхэм хэти къыще-
лъыхъуэ унагъуэ хадэм къы-
щыпача пхъэщхьэмыщхьэ, хэ-
ти щIымахуэ шхын гъэтIы-
лъыгъэхэр къызыхищIыкIын 
хадэхэкI къабзэхэр.

 
ЗЭМАНКIЭ дызэIэбэкIыжмэ, 

абыхэм я хуитыныгъэр зэуэ да-
къузауэ щытащ щIэуэ къэунэхуа 
мэкъумэш IуэхущIапIэ инхэм. 
 Гугъу ехьу къуажэдэсхэм я хадэм 
кърахамрэ я жэмым къыщIаша 
гъэшымрэ езыхэр зэрыхуейуэ 
ящэным гугъуехь Iэджэ пыщIат: 
бэзэрынэм къищынэмыщIауэ, 
увы пIэ зимыIэр трагъэтыртэ-
къым, ар зэбгъэгъуэтынри тын-
ш тэкъым.

Нэгъабэ Iуэхум фIы и лъэны-
къуэкIэ зихъуэжащ. Иджы цIыху 
къэс гугъу зыдехьа ерыскъы-
хэкIхэр дэнэ дежи щищэну 
 хуитщ, къабзагъэ мардэхэм 
емыбакъуэ закъуэмэ. Фи нэгу 
къы щIэвгъэхьэт Ашуровымрэ 
Неделинымрэ (Искож хьэблэм), 
Кулиевымрэ Кировымрэ, Голов-
комрэ Шортэнымрэ я цIэхэр 
зезыхьэ уэрам зэхэкIыпIэхэм 
хуэ зэ, мэ гуакIуэ къызыкIэрих 
унагъуэ мыIэрысэхэр, кхъужь-
хэр, къыпцIэхэр, къэбхэр, хри-
зантемэ гъэгъа Iэрамэшхуэхэр 
зипэ-зипэкIэ щащэ плIанэпэ 
бэзэр цIыкIур щымыIэжу - куэ-
дым я жагъуэ зэрыхъунум шэч 
хэлъкъым. Сыт щхьэкIэ жы-
пIэмэ, сату щIапIэхэм узыщри-
мыхьэлIэ куэд къыщыбгъуэты-
нущ. Абы тетхэм ящэр джэд-
къазмэ - яукIа къудейщ, ха-
дэхэкIмэ - ущIытешы ныхьыжын 
щымыIэу, къыщIачагъащIэщ, 
нобэ узы хуейр ямыIэрэ, пщэдей 
гуфIэжу къыпхуахьынущ…

Мы гъэм Къэрал Думэм къы-
хилъхьа законопроектыщIэм са-
ту цIыкIуфэкIу зыщIхэм я Iуэхур 
къатригъэпсынщIащ. Бэзэр цIы-
кIухэм къищынэмыщIауэ, ахэр 
хуитщ автолавкэхэми сату ща-
щIыну. Ауэ языныкъуэ щIына-
лъэ унафэщIхэм абыхэм жраIэн 
хуейщ зэгъэбыдылIауэ щытыну 
щIыпIэхэр. 

Я транспортымкIэ щIыпIэ - 
щIы пIэхэр къызэхакIухьурэ сату 
ящIыну нэхъ къэзыщтэхэми зы-
ри япэрыуэжыркъым, къабзагъэ 
мардэхэр къалъытэ закъуэмэ. 
Зыгуэр зыщэхэмрэ къэзы щэ-
хухэмрэ езыхэр зэгурыIуэжу 
 игъащIэм къокIуэкI. Абы хэлъ-
хьэн хуейIауи къысщыхъур-
къым, - жиIащ Урысейм и хьэры-
чэт щIакIуэхэм я зэгухьэныгъэм 
и уна фэщI Бунич Сергей.

Абы къыхигъэщащ къалэ, 
щIы налъэ къэс япэм щыIа 
потребкооперацэхэр щызэфIэ-
гъэувэжын зэрыхуейр, цIыху 
къэс езым и хадэхэкIхэм, пхъэщ-
хьэмыщхьэхэм, гъэшым, лым 
яхуигъэува уасэмкIэ абы хэм 
иратын хуэдэу. Иджыпсту къэра-
лыгъуэ куэдыр абы тету мэ-
лажьэ. Псом япэ ар зиIар дэра-
ти, тхъумакъым. Ауэ къэсащ ар 
къэдгъэщIэрэщIэжын щыхуей 
зэманыр. Езыхэм ящэжмэ нэхъ 
къэзыщтэхэм санитарнэ тхылъ 
яIыгъын хуейуэ аращ.

- Потребительскэ кооперацэр 
зэфIэгъэувэжын папщIэ псом 
япэу IыхыпIэ щIыпIэхэм пэмы-
жыжьэу пхъэщхьэмыщхьэ, ха-
дэхэкI хъумапIэхэр къыщы-
зэIухын хуейщ. АбыкIэ къэралыр 
субсидиехэмкIэ къадэIэпыкъуа-
мэ, Iуэхур псынщIэу ипэкIэ кIуэ-
тэнут, цIыхухэм яфIэфIыпсу щIы 
IэнэщIрэ хадэу яутIыпщыжар 
къащтэжынут, и пIэм иувэжынут 
мэкъумэшхэкIхэмкIэ сату щIын-
ри, - жиIащ унафэщIым.

ШЭРЭДЖ Дисэ.

А лъэхъэнэм дунейм и щы-

тыкIам, къэралым щекIуэкIа 
политикэм, щыIэкIэ-псэукIэм, 
езы ансамблыр зыIущIэ лъэ-
пощ хьэпохэм емылъытауэ, 
«Ка бардинка» къэфакIуэ гу-
пым зыкъиу жьы ну хузэ-
фIэкIат. Къэфак Iуэ хэм я фIы-
гъэкIэ дунейм и щIыпIэ куэдым 
адыгэхэр къыщацIы хуащ,  ди 
хабзэ дахэхэм лъэпкъ куэд 
нэIуасэ хуэхъуащ. Псом хуэ-
мыдэу гугъу ехьар ансамблыр 
къыщызэрагъэпэщам хэта 
къэ факIуэхэрщ. ЩIымахуэ 
уаем  гъуэгу кIыхьхэм тету, 
 гъущI  пхъуантэм дэлъа фа-
щэхэр щатIа гъэрэ утыку къи-
хьэу, теле фон кIэ (иджы хуэдэу) 
я унагъуэ хэм, сабий къагъэна-
хэм ящIэуп щIэну, епсэлъэну 
Iэмал ямыIэу пIалъэ кIыхькIэ 
екIуэкIыу… Ар дэ тщIэ гугъуехь 
мащIэрщ. Абы хэм псоми я 
фIыщIэ хэлъщ нобэ дунейм 
къы щацIыхуа ансамбль те-
лъыджэм зыIэригъэхьа лъага-
пIэм. Дигу къэдгъэкIыжынти 
абы и тхыдэр.

НАЛШЫК къалэм дэт Ленин-
скэ еджапIэ къалэ цIыкIум 
 (ЛУГ-м) епхауэ 1933 гъэм жэпуэ-
гъуэм и 1-м Лъэпкъ художест-
веннэ студие къыщызэIуахауэ 
щытащ дра мэ, къэфакIуэ, 
лъэпкъ ма къа мэ Iэмэпсымэхэм 
зыщыхуа гъасэ, театр-декора-
тивнэ къудамэхэр хэту. Аращ 
«Адыгэ лъэп къым и хъугъуэфIы-
гъуэ» цIэ лъа пIэр 2013 гъэм зы-
фIаща «Кабардинка» ансам-
блым къежьапIэ хуэхъуар.

ЦIыху 14 фIэкIа мыхъуу зэхы-
хьа гупым нобэкIэ зиужьащ. 
Кав каз Ищхъэрэм и къэфакIуэ 
ан самблым нэхъыжьхэм ящыщу 
къа лъытэ «Кабардинка»-р хэ-
мы ту ди республикэм иджы зы 
гуфIэгъуи щызэхыхьэркъым. Ар 
зы темыува щIы кIапэрэ, зылъэ-
гъуауэ зи гум IэфIу къимынэ-
жарэ щыIэкъым. Бжыгъэншэщ 
ансамблым къикIуа гъуэгуанэм 
цIэ лъапIэу къыщыфIащар, пса-
лъэ дахэу щыхужаIар, Iэгуауэу 
щы хуаIэтар. Нэхъыбэжщ абы 
цIыхухэм ярита гукъыдэжымрэ 
гушхуэныгъэмрэ. Ди щэнхабзэ 
бейм и напщIэ ансамблым утыку 
къришащ къэфакIуэ пщIы бжы-
гъэхэр. Абыхэм ящыщ куэдым 
къыхуагъэфэщащ РСФСР-м, 
КъБАССР-м я цIыхубэ, щIыхь 
зиIэ я артист цIэ лъапIэхэр, къра-
тащ къэралым и медалхэр, ор-
денхэр, щIыхь, фIыщIэ тхылъхэр. 
Ан самблым нобэ иIэ ехъулIэны-
гъэхэр куэдкIэ я фIыгъэщ зэман 
зэмылIэужьыгъуэхэм абы и ху-
дожественнэ унафэщIу щыта 
Уль башев Мутай, балетмейстер 
нэхъыщхьэу лэжьа Думэныщ 
 Аулэдин сымэ, нэгъуэщIхэми. 
Къы хыумыгъэщынкIэ Iэмал иIэ-
къым ансамблыр зэфIэувэн, 
абы зиужьын папщIэ а лъэхъэ-
нэм республикэм щэнхабзэмкIэ 
и ми нист ру лэжьа Ефэнды Дж ы-
лахъс тэн хилъхьа и гуа щIэр.

ИджыкIэ «Кабардинка»-м и 
кIы щым цIыху щэ ныкъуэм 
щIигъу  щолъащэ. Ансамблым и 
нэ хъыжьыфIхэм къалэжьа 
пщIэмрэ щIыхьымрэ яхъумэу, 
абы  зэрыхагъэхъуэным хущIэкъу 
зэпытщ. Нобэми ар ирагъэбла-
гъэ щIыпIэ куэдым икIи, нэхъа-
пэми хуэдэу, лъэпкъ щэнхабзэм 
и фIыпIэу къалъытэ. А псори 
куэдкIэ я фIыгъэщ ансамблым и 
художественнэ унафэщI Атэбий 
Игоррэ гупым я балет мейстер 
нэхъыщхьэ Битокъу Аслъэн-
бэчрэ.

Адыгэм и махуэфIи и махуаи 
дигуэшу бгъурыта ансамблыр 
бгырыс ныбжькIэ лIыпIэ иувауэ 
аращ. Лъэпкъыр, гъуазджэр дя-
пэкIи нэхъыбэжкIэ щогугъ абы.

Нобэ ди псэлъэгъущ «Ка-
бардинка»-м и художественнэ 
уна фэщI Атэбий Игорь. Ар 
илъэс 40-м щIигъуауэ къафэм и 
дунейм хэтщ. Игорь Къэбэрдей-
Балъкъэр, Осетие Ищхъэрэ - 
Алание, Адыгэ республикэхэм 
щIыхь зиIэ я артистщ, Ингуш, 
Шэшэн республикэхэм гъуаз-
джэ  хэмкIэ щIыхь зиIэ я лэ-
жьакIуэщ, УФ-м и Правительст-
вэм и саугъэтым и лауреатщ,  цIэ 
лъапIэ бжыгъэншэхэр зыхуа-

гъэфэщащ. Атэбийр илъэс 20-м 
щIигъуауэ ансамблым и худо-
жественнэ унафэщIщ икIи а зэ-
маным къриубыдэу къафэ 
гъуаз джэм хэмыгъуэщэн лъа-
гъуэ щыпхишащ. Гугъущ «Ка-
бардинка»-м хужамыIа псалъэ 
къэбгъуэтыну, ауэ абы еплъхэм 
ягу къыщагъэуш гурыгъу-гуры-
щIэхэр, гупсысэ дахэхэр, дауи, 
зэ хуэдэкъым, аращ абыхэм я 
концертхэм къытрагъэзэжурэ 
цIы хухэр къыщIэкIуэр.

Игорь къафэм хуиIэ фIылъа-
гъуныгъэм и щыхьэтщ абы хуи-
гъэпсауэ дунейм къытригъэхьа 
«Адыгский сценический танец» 
(2018 гъэ), «Кабардинские на-
род но-сценические танцы» 
(2022 гъэ) тхылъхэр. ЕтIуанэм 
лъэпкъ къафэхэр зэпкърыхауэ, 
уты кум узэритынур, узэрызэб-
лэкIынур IупщIу сурэткIэ къыщы-
гъэлъэгъуащи, хуей дэтхэнэми 
тынш дыдэу зригъэщIэфынущ, 
къищынэмыщIауэ, ар тхыдэм, 
къэкIуэну щIэблэм дежкIэ щIэин 
щхьэпэщ.

«Кабардинка»-р илъэс бжы-
гъэ дахэ щрикъум ирихьэлIэу 
Атэбий Игорь дызэрепсэлъар 
къызэ рыщIэддзар абы къафэм 
хуиIэ фIылъагъуныгъэращ 

- Си Iэпкълъэпкъ пщыкIутIым 
язы хэз симыIэжмэ ныкъуэды-
къуэ  сызэрыхъунум хуэдэу, къа-
фэр сщыщ гуэр хъуащ. Си гъа-
щIэри лъэпкъ щэнхабзэри куэд-
кIэ нэхъ тхьэмыщкIэнут а Iыхьэр 
хэмытамэ. Аддэ си щIалэгъуэм, 
япэ дыдэу «Кабардинка»-р уты-
кум иту щыслъэгъуам, сызы щIэ-
зыубыдауэ щыта мэгъу къарум 
нобэр къыздэсым сиутIыпщыр-
къым. Дуней телъыджэщ къа-
фэм къигъэщIыр - абы гу-
къыдэж, гушхуэныгъэ, къару 
мы кIуэщI къует. Сэ сыщыпсэури 
сыщыгупсысэри къафэрщ. Сэр-
кIэ пщIэшхуэщ «Кабардинка»-м 
сыкъыщыфащ», жысIэныр. Сэ 
цIэрыIуэ сыхъун щхьэкIэ сыла-
жьэркъым, фIыуэ слъагъу Iуэ-
хум селIалIэу аркъудейщ.

- IэщIагъэ псоми я щэху 
яIэжщ. Къафэм и щэхуу езым 
бгъэу нэхуамкIэ укъыддэгуэ-
шэн? 

- Сэ сызэреплъымкIэ, цIыхум и 
дуней тетыкIэри и къэфэкIэри 
зэщхьщ. ГъэщIэгъуэну гу зы-
лъыстаращи, цIыхухъу къафэр 
шы джэгукIэм изогъэщхь хуаб-
жьу. АдыгэлIымрэ адыгэшымрэ 

зэкIэрыпч мыхъуну игъащIэ 
лъан дэрэ къогъуэгурыкIуэ. Тобэ 
ирехъуи, аращ дэ щапхъэ зытет-
хар. Лъэпкъ къэс я къафэм хьэ-
кIэкхъуэкIэ гуэрым зыщыпащIы-
жу гу лъыстащ, Бразилием куэду 
щыIэр номинщи, абыхэм я 
 къафэм номинхэм ядэплъагъу 
щытыкIэхэр щыкуэдщ, Башкир-
хэм я деж бажэр щыкуэдщи, 
бажэ фащэхэр ящыгъыу къофэ.

- «Кабардинка»-м нобэкIэ 
хэт хэм я гугъу уэзгъэщIынут.

- ЦIыху 75-рэ дохъу псори зэ-
хэту: къэфакIуэхэр цIыху 42-рэ, 
оркестрыр - цIыхуипщI. Мыгувэу 
ныбжьыщIэ цIыкIухэр щыдгъасэ 
студие къызэIутхыжыну, лицен-
зэ къыдэтхыну ди мурадщи, абы 
и лъэныкъуэкIи ди Iуэхур зэте-
ублэжа хъуну дыщогугъ.

Шэч хэмылъу къэфакIуэм Iэп къ-
лъэпкъ зэкIуж иIэн хуейщ, ауэ 
нэхъыщхьэр а IэщIагъэр цIыхум 
фIыуэ зэрилъагъущ, абы игу, и 
псэ зэрыхилъхьэщ, гугъу зэрыз-
дригъэхьщ. Си гупым дзыхь тез-
мыщIэу, я зэфIэкI е я цIыхугъэ 
сытешыныхьу зыри яхэткъым. 
Ди жагъуэ зэрыхъунщи, мы Iэ-
щIагъэм зэрыримыпсэуфым 
къы хэкIыу, куэдым ар къа-
гъэнэн, нэгъуэщI IэнатIэ къа-
лъыхъуэн хуей мэхъу. Ауэ, 
пэжым ухуеймэ, зы унагъуэм 
хуэдэу дызэхэтщ. 

- Гупышхуэ зэбгъэдэIуэну, 
гъуэ гуанэ жыжьэ епшэжьэну 
тыншу къыщIэкIынкъым?

- Дэнэ щIыпIэ дыкIуэми, уты-
кум дахэу дызэритым хуэдэу, 

Iупхъуэ къуагъми екIуу зыкъы-
щагъэлъагъуэ си гупым. Утыку 
ущитым и закъуэкъым ущы-
адыгэн хуейр, ар псэ етIуанэу 
пхэтын хуей гуэрщ. «Кабардин-
ка»-м щыщу зы цIыхум кIэн-
феты фэ къыIэпыхуауэ зыми 
илъагъунукъым - сэ абыкIэ шэ-
сыпIэ сихьэфынущ. КъэфэкIэ 
умы щIэнкIи хъунщ, ауэ уадыгэу 
адыгагъэ пхэмылъу ди гупым 
ухэзэгъэнукъым. Пэжщ, си макъ 
зыщезгъэIэти щыIэщ, ауэ сху-
жыIэнукъым ахэр Iэдэ быдэкIэ 
сIыгъыу - абыхэм я гъэсэныгъэр 
псом япэрауэ зи фIыщIэр къы-
щыхъуа унагъуэращ.

- Иужьрей илъэситхум фыз-
дэщыIа къэралхэмрэ щIы пIэ-
хэмрэ я гугъу уэзгъэщIынут.

- 2021 гъэм Тыркум (адыгэ 
щып сэу щIыпIэ зэмылIэужьы-
гъуэ хэм) концерт 12 щыттащ. 
2022 гъэм тедгъэзэн хуеят, ауэ 
щхьэусыгъуэ пыухыкIахэм я 
зэранкIэ пIалъэкIэ дгъэIэп-
хъуащ. Адыгэ щыпсэу къэрал-
хэм ящыщу нэхъыбэрэ дыз дэ-
кIуэри дыздрагъэблагъэри 
 Тыр ку ращ. Нэхъ ипэ зэманхэм 
куэд дыдэрэ Голландием дыкIуэу 
щытащ. Уеблэмэ 90 гъэхэм абы 
Адыгэ хасэ къыщызэIутхауэ щы-
тащ. Иджыри а Хасэр щыIэщ, 
мэлажьэ.

- Къэбэрдей-Балъкъэрыр илъэ-
си 100 щрикъум (нэгъабэ) 
Кремлым екIуу утыку фыкъы-
щихьащ.

- ЗэрыфщIэщи, димызакъуэу 
Къэрэшей-Шэрджэсри Адыгей-
ри ди гъусэу дагъэлъэпIащ абы 
щыгъуэ. Республикэ къэс дакъи-
къэ 40 хуэзэу къытлъысырти, 
«Кабардинка»-м къафищ щи-
гъэзэщIащ абы.

Мы гъэм Москва КъБР-м и 
мэкъу мэшхэкIым я гъэлъэгъуэ-
ныгъэу Ут Плъыжьым щащIам 
концерт щыттащ.

Урысеймрэ Иорданиемрэ ди-
пломатие зэпыщIэныгъэ зэ ра-
Iэрэ илъэс 60 зэрырикъум и 
щIыхькIэ къызэрагъэпэща дауэ-
дапщэхэм драгъэблагъэри 
дыхэтащ. Илъэс 27-рэ хъуауэ 
«Ка бардинка»-р Иорданием ды-
щыIатэкъым. КонцертитI ттащ.
Пащтыхь залым щыттам Жанри 
(принцессэри) къэкIуащ, посо-
лыр утыкум къыщыщыпсалъэм 
ди цIэ къыхигъэщу къыдэхъуэ-
хъу ри, ди концертыр ягу зэрыри-
хьар къыджиIащ. Абы щытта 

концертыр екIуу езыгъэкIуэкIар 
КъБР-м щэнхабзэмкIэ и ми-
нистр Къумахуэ Мухьэдинщ.

Дыгъэгъазэм и 9-м ВДНХ-м 
«Регион» фIэщыгъэм щIэту 
къы щызэрагъэпэщ концертыш-
хуэм дыхэтынущ. «Ка бар дин-
ка»-р илъэс 90 зэрырикъуам хуэ-
гъэпса концерт Музыкэм и унэм 
дыгъэгъазэм и 13-м щыттынуш. 
Москва дапщэрэ концерт щытт-
ми, тIысыпIэ нэщI имыIэу цIыхур 
къокIуалIэ. Ди юбилейм хуэ-
гъэпса концерт Налшыки щыт-
тыну ди мурадщ, ауэ иджыри 
махуэр тедухуа къым. Ауэ щыхъу-
кIи къыхэгъэщыпхъэу къысщо-
хъу зы ма зэм хуэзэу тIо Налшык 
концерт зэрыщыттыр, абыи 
цIыхур куэду къызэрекIуалIэр.

- Къафэ, фащэ и лъэны-
къуэкIэ иужьрей илъэситхум 
сыт хуэдэ хэхъуэ фиIа?

- Дэ езым къэдлэжьыжа ахъ-
шэкIэ ансамблым хэтхэм фащэ 
тIурытI яхуедгъэдащ.

- Игорь, уэ узэреплъымкIэ, 
сыт хуэдэ къару иIэ къафэм, 
щэнхабзэм?

- Къаруушхуэ иIэщ. Абы и 
щыхьэту зы щапхъэ къыф хуэс-
хьынщ. «Кабардинка»-м мор д-
вин щIалэ ныбжьэгъу тхуэхъуауэ 
диIэщ - Пиксин Николай. Ар 
Моск ва къалэм щопсэу, адвокат 
цIэрыIуэщ, къищы нэмыщIауэ, 
аращ Даньшинэ (Пензэ щIына-
лъэ) мордвин къуажэ цIыкIур 
зэфIэзыгъэувэжар.

Москва, Музыкэм и унэм, кон-
церт щыттауэ мы щIалэр къыз-
бгъэдыхьэри, зэгъусэу сурэт 
зытредгъэхащ, дызэрыцIыхуащ. 
Ди щэнхабзэр фIэгъэщIэгъуэну 
къыщIэупщIащ. Даньшином 
дри гъэблагъэри, концерт щыт-
тащ. ГъэщIэгъуэнщ абы къы зэ-
ригъэпэщыжа къуажэ цIыкIур,  
пасэрей щIыкIэм тет пхъэ унэ 
цIыкIухэм я закъуэкъым щып-
лъагъунур, атIэ мордвин щэнха-
бзэм, гъуазджэм нэIуасэ зыщы-
хуэпщIыфынущ. А щIалэр ныб-
жьэгъу зэрытхуэхъурэ дэнэ кон-
церт щыттми, а щIыпIэм езыр 
лъэ Iэсыфын хуэдэу щытмэ, нэ-
мыкIуэу къи гъа нэркъым. Мазэ 
къэс Налшык къэлъатэурэ ди 
концертхэм щIэсщ.

Сытми, а щIалэр ди гупым зы-
гуэркIэ къытхуэупсэну мурад 
ищIри, фащэ тхуригъэдащ, абы 
а Iуэхум сом хилъхьам и мыза-
къуэу, къыфIэIуэхуу, нэхъыфIу 
зэращIыным кIэлъыплъу ири-
гъэдащ. КъищынэмыщIауэ, абы 
езыми зэрихьэну, щитIэгъэну 
адыгэ цей иригъэдауэ иIэщ. 
«Кабардинка»-м и фащэ къэд-
мыгъэсэбэпыжхэм ящыщ тIих-
ри, и къуажэм дэт музейм щIилъ-
хьауэ щехъумэ, егъэлъагъуэ. Ди 
гупым щыщ зы щIалэрэ хъы-
джэбзрэ и къуажэм иригъэбла-
гъэри (улахуэ къариту) илъэскIэ 
щигъэлэжьащ. Абыхэм къафэм-
кIэ дерсхэм я закъуэкъым ира-
гъэкIуэкIар, атIэ ди лъэпкъ хаб-
зэхэм хэлъ щхь эхуэныгъэхэми 
щIалэгъуалэр хуагъэсащ, езы-
ми ди хабзэхэм щыщ куэд 
фIэфIу зыхилъхьащ. Сэ къы-
зэрымыкIуэу согъэщIа гъуэ а 
щIалэм хузэфIэкIыр. СэркIэ лIы-
гъэщ абы езым и щэнхабзэм 
 хуищIым хуэдэ пщIэрэ лъы-
тэныгъэрэ нэгъуэщI лъэпкъхэми 
зэрахуищIыфыр, ар узыдэп-
лъейн хуей хьэлыфIхэм ящыщщ. 

Ди редакцэм къыбгъэдэкIыу 
дохъуэхъу «Кабардинка» гуп да-
хэм. Лъэпкъ щэнхабзэм и жьан-
тIэм илъэс куэдкIэ щыпэкIуну, я 
зэфIэкI мыкIуэщIу, я пщIэ  лъагэу 
лъэпкъ уэгум я вагъуэр щы-
мыужьыхыу псэуну ди гуапэщ!

Епсэлъар 
ЩОМАХУЭ Залинэщ.

Адыгэ лъэпкъым и хъугъуэфIыгъуэ
«Кабардинка» къэрал академическэ ансамблыр илъэс 90 ирокъу

Псалъэзэблэдз

ГушыIэхэр

ЖыIэгъуэхэр

Шхыныгъуэхэр

Щхьэзакъуэ хуитыныгъэм ху-
щIэмыкъу цIыху щыIэкъым.

УщIалэху уделэр Iуэхукъым, 
адэкIи къыпумыщэмэ.

Акъылыншэр сытым дежи 
нэмысыншэщ.

ТхьэмыщкIэм и тхьэусыхафэр 
къулейм фIэдыхьэшхэнщ.

Нэхъыжь псори тхьэмадэу 
ягъэтIысыркъым.

Уи ныбжьэгъуфI дыдэу плъы-
тэр фIыуэ къыщыпцIыхур 
унафэщI хъуа нэужьщ.

ГуфIэгъуэ, хьэгъуэлIы-
гъуэ  Iэнэм щызекIуэ хабзэщ. 
Iэнэ тIысыгъуэм къыкIэры-
хуауэ къэкIуам фадэбжьэу 
щы ирагъафэрт, «Мысостей 
бжьищкIэ» еджэу. Хабзэр 
къызэрежьар лIэужьы гъуэ 
куэду зэтекIауэ къаIуэтэж, 
ауэ мыр нэхъ тэмэму къы-
щIэкIынущ.

XVIII лIэщIыгъуэм Къэбэр-
деишхуэр пщы лъэпкъищым 
яIэщIэлъащ: ХьэтIохъущо-
къуэхэ, Мысостхэ, Жамболэт-
хэ. Пщыгъэмрэ щIымрэ яху-
зэрымыгъэгуэшу ахэр зэ-
ныкъуэкъухэрт, зэзауэхэрт. 
КIэщIу жыпIэмэ, цIыхубэр 
бэлыхь хагъэкIыртэкъым.

ИкIэм-икIэжым Къэбэр-
дейр зэхуэсри, унафэ ящIащ 
а лъэпкъищыр зэрагъэкIужы-
ну икIи пщыхэр Мысостхэ 
щызэхуагъэзащ. ЗэкIужыб-
жьэу бжьищ тетт Iэнэм, ауэ 
ХьэтIохъущокъуэмрэ Жамбо-
лэтымрэ еIусакъым, щхъухь 
хэту гурыщхъуэ ящIри. Мы-
состым абы гу лъитэри, шэч 
къаримыгъэхьын щхьэкIэ, 
бжьищри зэкIэлъхьэужьу 
ири фащ. Адрей тIуми я 
фIэщ хъуащ фадэм щхъухь 
зэрыхэмытыр.

Аращ «Мысостей бжьи-
щыр» къызытекIауэ IуэрыIуа-
тэм къыхэщыжыр.

Пщам и уасэр къызэтыж 

Хъуэжэ я къуажэ шырыкъущIэм елъэIуащ шырыкъуитI хуи -
щIыну. УасэмкIэ, хьэзыр щыхъуну пIалъэмкIэ зэгурыIуэри, а 
тIур зэбгъэдэкIыжащ.

Абы иужькIэ зэманыфI дэкIауэ, зэрызэгурыIуа пIалъэри 
зэрыблэкIрэ куэд щIауэ Хъуэжэ шырыкъущIэм и деж кIуащ. 
Зыкъиплъыхьри, щIэкIуар и нэм къыфIэнакъым.

- Дэнэ щыIэ си шырыкъуитIыр? -  къэгубжьауэ еупщIащ ар 
шырыкъущIэм.

- ЗэдухылIа пIалъэм укъыщымыкIуэм, хуеиж хъункъым 
жысIэри сщэжащ, - къыпидзыжащ абы шырыкъущIэм.

- Хъарзынэщ. Абы щыгъуэм пщам и уасэр къызэтыжи, 
дызэгурыIуэжащ, - пидзыжащ абы Хъуэжэ, ахъшэр зэрыри-
мытар имыщIэжу фэ зытригъауэри.

Узубакъым

Гъэмахуэ пщыхьэщхьэ гуэрым зэIущIэ екIуэкIыну колхоз-
хэтхэр зэхуэсат. Абдежым бригадирым и благъэ Хьэжнэ-
гъуей хуабжьу кърикъухьащ: хуэмыхущ, щхьэхынэщ, ма-
хуэ лэжьыгъэр хуэгъэзащIэркъым, зыхэтым къакIэроху, 
жыIэмыдаIуэщ, нэгъуэщI куэди хужиIащ.

ЗэIущIэ нэужьым Хьэжнэгъуей бригадирым зыхуигъазэри, 
и жагъуэ зэрыхъуар къригъэщIащ:

- Нобэ щыщIэдзауэ дызэбийщ. Дызэблагъэми, си гупэ уи 
дежкIэ нэзгъэзэнкъым. Апхуэдизу сумыубамэ, хъунтэкъэ?! – 
жиIэри.

- Сэ узубакъым, уи ныкъусаныгъэхэм сытепсэлъыхьауэ ар-
къудейщ, - жиIэри бригадирыр ежьэжащ.

ПЩЫБИЙ СулътIан.

Лэпс зэщIэт, 
джэдылрэ пхъырэ хэлъу

Джэдыл гъэкъэбзар зэпкърах е зэпауд г 80 - 100 хъу-
уэ. Псы хуабэкIэ тIэу-щэ ятхьэщI, шыуаным иралъхьэ, 
псы щIыIэ щIакIэри, мафIэ иным тету зэ къытра-
гъэкъуалъэ, тхъурымбэр къытрахыурэ. ИтIанэ ма-
фIэр щабэ ящI, шыуаныщхьэр трапIэри, тхъурым-
бэр къытрахыурэ ягъавэ. Лыр вэным дакъикъэ  15 - 
20 иIэжу халъхьэ зэпэплIимэ цIыкIуурэ упщIэта пхъы 
укъэбза, шыбжий сыр мыхьэжа, бжьыныху уба. Iэнэм 
пщтыру фалъэ куукIэ трагъэувэ. ЩIакхъуэ, чыржын, 
хьэлIамэ, пIастэ щIыIэ дашх.

Халъхьэхэр (цIыхуитI Iыхьэ): джэдылу - г 400, 
псыуэ - г 800, пхъы укъэбзауэ - г 100, бжьыныху укъэб-
зауэ - г 30, шыгъуу, шыбжий мыхьэжауэ - узыхуейм 
хуэдиз.

КЪУБАТИЙ Борис.

Пщэдджыжь автобусым си-
су лэжьапIэм сыкIуэрт. ЦIы-
хур Iувти, тIысыпIэхэр зэ пэу-
быдат. Сэ сыщысти, сыкъы-
дэплъеймэ – зы лIыжь 
жьа кIэху къысщхьэщытщ. Сы-
къэтэджри згъэтIысащ. «Уп-
сэу, шынэхъыщIэ», - жиIащ 
абы макъ щабэ гуапэкIэ.

ЛIыжьым упщIэ пыIэ хужь 
щхьэрыгът, джанэ-гъуэншэдж 
щIыху щыгът. Ар къызоупщI 
Пенсэ фондыр здэщыIэмкIэ. 
«КъэувыIэпIэм дынэсмэ, сэри 
сикIынущи, уэзгъэлъагъунщ, 
дадэ», - жызоIэ.

Арати, автобусым дыкъокI-
ри, лъэсу докIуэ Пенсэ фон-
дыр здэщыIэ лъэныкъуэмкIэ. 
ЛIыжьыр щхьэпэлъагэщ, и 
пкъыр захуэу зэфIэтщ. «Мыбы 
и ныбжьыр фIыуэ хэкIуэта хуэ-
дэщ, итIани баши иIыгъкъым, 
тегушхуауи мэбакъуэ, мэлэдец 
гуэрщ мыр», - жызоIэ сигукIэ 
икIи схуэмышэчыжу соупщI:

- Дадэ, емыкIу сыкъыумыщI, 
зыгуэркIэ сыноупщIынут: 
илъэс  дапщэ ухъуа?

ЛIыжьыр къызоплъ:
- Уэлэхьи, шынэхъыщIэ, 

сэ ныб жьыфI сиIэм. Илъэс 
бгъущI рэ тхурэ сохъу.

- Сыту уи насып! – къызжьэ-
доху сэ.

ЛIыжьыр къэувыIэри, ар-
гуэру къызэплъащ.

- «Уи насыпщ» жыпIа? Пэжщ, 
сэ иджыри къыздэсым сы-
насыпыфIэурэ сыкъекIуэкIащ. 
Зауэм сыхэтати, сыузыншэу 
къэзгъэзэжащ. Быни, бын-
хэм я быныжхэм къалъхужа-
хэри слъэгъуащ. Плъагъункъэ, 
апхуэдизрэ ущыпсэукIэ! Пэж 
жысIэнщи, иджыри къэс гъа-
щIэр сфIэIэфIу, сфIэщIэщы-
гъуэурэ сыкъекIуэкIащ, ауэ 
иджы, уэлэхьи, къыстехьэлъэ 
хъуам. Гугъущ, шынэхъыщIэ, 
си ныбжьым уитыну. Зэгуэр  уи 
ныбжьэгъуу щытахэр щымыIэ-
жу, «ПщIэжрэ?!» – жыпIэрэ 
гупым зыхуэбгъазэмэ, «Со-
щIэж», - жиIэу зыми жэуап 
къуимытыжмэ, абы щыгъуэм 
укъэсыжауэ аракъэ? НтIэ, сэ 
мис ар си нэгу щIокI…

Абы хэту лIыжьыр здэкIуэм 
дыносри, сэ къызогъэзэж. Сы-
къыздэкIуэжым слъэмыкIыу 
согупсыс дадэм жиIам. Абы 
и пIэм зызогъэувэри сыщIоуп-
щIэ: «ПщIэжрэ?» Жэуап щыIэ-
къым. Псалъэр жьым хохьэри 
мэкIуэдыж.

КЪАГЪЫРМЭС Борис.

ЕкIуэкIыу: 1. КъикI, ипщхьэ-
жу пкъы зыщIэт, фампIэ зиIэ 
хьэпщ хупщ. 5. Жыр тхьэгъу 
цIыкIуурэ зэрылъу щIа джанэ, 
Iэщэм зыщахъумэн папщIэ пасэ 
зэманым зауэлIхэм зыщатIагъэу 
щытащ. 7. Пхъэщхьэмыщхьэ 
языныкъуэхэм хэлъ, купщIэ зэ-
рылъ быдэ тыкъыр. 9. Зи къуэпс-
хэр щIы щхьэфэм щызэбгрыж 
къэкIыгъэхэм ящыщу бгъавэу, 
бгъажьэу пшхы хъу хадэхэкI. 
12. Цы зэрадж е зэрыщIаджэж, 
пхъэ шэрхъ цIыкIу зи щхьэм 
фIэлъ баш кIыхь цIыкIу. 13. 
Къуа жэм щыщ Iыхьэ. 15. Гъа-
вэ щаIуэ щIыпIэ. 16. Чы-бжэ-
гъум къыхэщIыкIауэ зи кIуэцIыр 

Унагъуэм илъ зэгурыIуэны-
гъэр дыгъэ пэлъытэщ.

ФIымрэ Iеймрэ зэхимыгъэ-
кIыфми, псори ищIэ и гу-
гъэжщ.

ЦIыхуитI зэфIэнамэ, къуан-
шэр нэхъ губзыгъэращ.

Иджырей зэманым уи жыпым 
иплъи итIанэ псалъэ.

НасыпыфIэр гуфIэнэгущи, 
насыпыншэр гъырнэIущ.

Щхьэм илъыр къызэращIэр 
жьэм жиIэмкIэщ.

Хьэм и кIэм утеувэмэ, и жьэр 
хуит пщIауэ аращ.

Бзэгузехьэм и щхъухьым хей 
Iэджэ еукI.

Езым ибзыщIыр  адрейхэм  
куэд  щIауэ  ящIэрт.

КIУРАШЫН Алий.

Фэ  фщIэрэ?

Мысостей 
бжьищ

1 2 3

4

5 6 7 8

9

10 11

12 13

14

15

16 17 18

19

ятIэкIэ къищIыкIа е пхъэбгъу 
зэIулIа гъавалъэ. 18. Жыгхэр Iуву 
зытет щIыпIэ. 19. И купсэр пшы 
хъууэ, сыру удз лIэужьыгъуэ.

Къехыу: 1. ХаукIэурэ зыгуэр 
зыгуэрым ирикIэрагъэубыдэным 
хуэщIа гъущI е пхъэ псыгъуэ  
хуэкIыхь. 2. НысащIэр япэу и 
дыщ щашэж. 3. Пхъэ, мывэ 
фIамыщI хуэдэхэр исурэ мафIэ 
бзийр иуха нэужь, жьэражьэу 
къанэ сахуэ. 6. Фошыгъу 
зракIутэ щыкъу. 8. ЩIыпIэм и 

лъэныкъуэ зэмылIэужьыгъуэ-
хэр къызэрахутэ Iэмэпсымэ. 
10. Хьэпщхупщхэм ящыщ, хъы 
ищIым, бадзэ сыт къиубыдурэ 
иш хыу. 11. КIэбдз къэшыпIэм 
хэлъ  къупщхьэ цIыкIур, ириджэ-
гуу къагъэсэбэп. 14. ЦIыху щра-
гъэблагъэ икIи щагъэхьэщIэ, унэ 
е пэш хэха. 17. МыцIэнтхъуэн, 
хуэм хъун щхьэкIэ шым и лъэгум 
щIаукIэ гъущI. 18. Мэкъумылэ, 
паупщIу ягъэгъужа удз. 

Зэхэзылъхьар БИЦУ Жаннэщ.

Жэпуэгъуэм и 7-м ди газетым тета псалъэзэблэдзым и жэуапхэр:
ЕкIуэкIыу: 3. Хъудыр. 6. Джабэ. 8. Пхъужь. 9. Дыд. 11. Лъэхъу. 12. Тхьэзэплъ. 15. Магъ. 16. Дэхъу. 17. 

Щхъуэ. 18. ХьэукI. 20. Блэр. 
Къехыу: 1. Ер. 2. Удж. 4. Дадэ. 5. Тхъуэбзащхъуэ. 7. Бахъуэ. 10. Дыхьэгъ. 11. Лъэпэд. 13. IумпIэ. 14. 

Тхъусэ. 19. КIэ. 20. Бо. 

Прунж хьэлыуэ

Шыуаным ит тхъу гъэткIуам бэлагъкIэ 
зэIащIэурэ прунж хьэжыгъэ ухуэнщIар 
хакIутэ, мафIэм трагъэувэри, бэлагъ-
кIэ зэIащIэурэ, дакъикъэ 20 - 25-рэ хуэ-
дизкIэ ягъажьэ. Хьэжыгъэ жьар пэшхьэ-
кум къытрахри, фо гъэва пщтыр ха-
кIэурэ псынщIэу бэлагъкIэ япщ, Iув хъуху. 
Хьэлыуэ пщтырыр тхъу зыщыхуа Iэнэм 
тралъхьэри яубэ икIи яупщIатэ адрей 
хьэлыуэхэм ещхьу. Хуабэуи дияуи яшх. 

Халъхьэхэр: прунж хьэжыгъэу - г 500, 
тхъууэ - г 150-рэ, фоуэ г 200.

ЗэгурыIуэныгъэр 
дыгъэ пэлъытэщ

ГъащIэ  теплъэгъуэ

ПщIэжрэ?

Зыгъэхьэзырар ЩХЬЭЩЭМЫЩI Изэщ

Дзюдо

Бзылъхугъэхэм я теплъэмрэ 
гъащIэмрэ къыхагъэщ 

НыбжьыщIэхэм я зэпеуэ

КъБР-м и Лъэпкъ музейм щагъэлъа-
гъуэ «Образ женщины в творчестве со-
временных художников Северного Кав-
каза» зыфIаща лэжьыгъэхэр. А фIэщы-
гъэм щIэту ирагъэкIуэкIа зэпеуэм щы-
текIуа сурэт нэхъыфIхэр хагъэхьащ абы. 
Ар къызэрагъэпэщащ Художест вэхэм-
кIэ Урысей Академиемрэ (РАХ) УФ-м и 
СурэтыщIхэм я зэгухьэныгъэм рэ, «Тра-
диции и новаторства в творчестве со-
временных художников Северного Кав-
каза» Iуэхум хыхьэу.

КЪБР-М щэнхабзэмкIэ и министрым и 
къуэдзэ Карчаевэ Iэминэ выставкэр 
 къы щызэIуихым къекIуэлIа хьэщIэхэм, 
 ху дож никхэм, ар къызэзыгъэпэщахэм 
фIэхъус гуапэ ярихри, жиIащ РАХ-м Нал-
шык щригъэкIуэкI Iуэхухэм мыр зэращы-
щыр, абы и цIэ къудейм куэдым узэрыри-
гъэгупсысыр, сурэтыщI куэдым бзылъху-
гъэм и теплъэр къэзыгъэлъагъуэ лэжьы-
гъэфIхэр зэраIэр. 

- Унагъуэ жьэгум, пщIэм, нэмысым, 
а нэу щытыным къыхуигъэщIа бзылъхугъэ 
гуакIуэхэм я теплъэр къызэрыщ лэжьы-
гъэхэр щхьэхуэу ягъэлъэгъуэныр зи жэр-
дэм РАХ-м и лIыкIуэхэм фIыщIэ фхуэфа-
щэщ мыпхуэдэ дахагъэ фигу къызэрыкIам 
папщIэ, - жиIащ Карчаевэм. – ДяпэкIи             
мы Iуэху дахэм икIи щхьэпэм ди щIына-
лъэми нэгъуэщI щIыпIэхэми къыщы пыф-
щэну дыщогугъ!

КъБР-м и Парламетым и комитетым и 
унафэщI Къумал Заурбэч выставкэр зи 
жэрдэмхэу РАХ-м и президент Церетели 
Зурабрэ а академием и вице-президент, 
гъуазджэ щIэныгъэхэмкIэ кандидат Коче-
масовэ Татьянэрэ фIыщIэ яхуищIащ икIи 
и псалъэм къыхигъэщащ, гъащIэми хуэ-
дэу, бзылъхугъэм, анэм я теплъэм сурэ-
тыщI гъуазджэми мыхьэ нэш хуэрэ щIэуп-
щIэрэ зэрыщаIэр. Абы жиIащ Къэбэрдей-
Балъкъэрым и къэралыгъуэр илъэси 100 
щрикъум ирихьэлIэу, 2022 гъэм Худо-
жествэхэмкIэ Урысей Ака демием  ди рес-
публикэм щилэжьа Iуэху хэм мы зэхыхьэ 
гуапэхэр къызэ рыкIэ лъы кIуар. 

Кочемасовэ Татьянэ выставкэм зыкъре-
зыгъэхьэлIахэм фIэхъус яриха нэужь, ака-
демикхэм фIыщIэ яхуищIащ щэнхабзэм, 
сурэтыщI гъуазджэм гулъытэрэ хэлъхьэ-
ныгъэфIхэмрэ зэрыхуащIым папщIэ. Ар 
Церетели Зураб и хъуэхъум къахуеджа 
нэужь, къыхигъэщащ гъуазджэм и къарур 

Жэпуэгъуэм и 6 – 8-хэм Ингуш Республикэм хыхьэ Назрань къалэм и «Ма-
гас» спорт уардэунэм Кавказ Ищхъэрэм и щIыналъэхэм я ныбжьыщIэхэм 
дзюдомкIэ я зэхьэзэхуэ щекIуэкIащ.

ЩIалэрэ хъыджэбзу 500-м нэблагъэ махуищкIэ щIэбэнащ медалу комплект 
17-м. Зэпеуэхэм Къэбэрдей-Балъкъэрым щыщхэм медалибгъу къыщахьащ.

Килограмм 55-рэ зи хьэлъагъхэм я деж япэ увыпIэр щиубыдащ Iэрыпщэ 
 Къантемыр. Дыжьын медаль къихьащ Хъуран Каринэ, ар щыбэнар килог-
рамм 48-рэ хъухэм я дежщ. Апхуэдэ ехъулIэныгъэ зыIэригъэхьащ килограмм 
90 хъу гупым щыбанэ Беслъэней Дамир. 

Зэпеуэм и домбеякъ медалхэр къахьащ Вэрокъуэ Лалинэ (кг 57-рэ), Зэрэ-
къуш Iэминэ (кг 70), Хъуран Къантемыррэ КъуэщIысокъуэ Амырхъанрэ  (кг 
 55-рэ), КIуж Тамерлан (кг 60), Бер Руслан (кг 73-рэ) сымэ.

Етхуанэ увыпIэр къахьащ Темрокъуэ Идаррэ Iэрыпщэ Iэдэмрэ (кг 50), Борэн 
Инал (кг 60), БищIо Атхъан (кг 60), Мамий Атмиррэ Абдуллаев Сэлимрэ   (кг 73-
рэ), Жылэ Идар (кг 81-рэ).

Абыхэм псоми Iэмал ягъуэтащ Урысей Федерацэм дзюдомкIэ бжьыпэр 
щыубыдыным теухуауэ Барнаул къалэм щэкIуэгъуэм и 7 - 13-хэм щекIуэкIыну 
зэхьэзэхуэм я зэфIэкIыр къыщагъэлъэгъуэну.

ХЬЭЩЫКЪУЕЙ Олег. 

Гъэлъэгъуэныгъэхэр

иджыри зэ наIуэ ящыщIынымрэ Кавказ 
Ищхъэрэм и сурэтыщIхэр зэкъуэгъэу-
вэнымкIэ выставкэр зэрыщхьэпар.

РАХ-м сурэтыщI гъуазджэхэм я тхы-
дэмрэ теориемкIэ и щIэныгъэ-къэхутакIуэ 
институтым и унафэщI, академик Ступин 
Сергей жиIащ Церетели Зураб и унафэкIэ 
Iуэху дахэр мы гъэм етIуанэу Къэбэрдей-
Балъкъэрым зэрыщекIуэкIыр. Абы фIы-
щIэ яхуищIащ КъБР-м и унафэщIхэм, 
 КъБР-м и СурэтыщIхэм я зэгухьэныгъэм и 
унафэщI Къаныкъуэ Жаннэ, КъБР-м и 
цIыхубэ художникхэу КIыщ Мухьэдин, 
Црым Руслан, ГъущIапщэ Арсен сымэ, 
Iуэхур ди щIыналъэм щрагъэкIуэкIыну Iэ-
мал къызэрыратымрэ ар зэрагъэкIуа-
тэмрэ папщIэ. 

- Мыпхуэдэ Iуэху дахэ ди музейм зэры-
ще кIуэкIыр гуапэщ! Абы иджыри къыпа-
щэну дыщогугъ! – жиIащ Лъэпкъ музейм и 
унафэщI, тхыдэ щIэныгъэхэм я кандидат 
Накуэ Феликс. 

- Художникхэм я дежкIэ выставкэр 
гъуаз джэ махуэшхуэ хъуащ. Ар и щыхьэтщ 
Церетели Зураб сурэтыщIхэм гулъытэрэ 
пщIэрэ зэрахуищIым, - жиIащ УФ-м и 
цIыхубэ художник, РАХ-м и академик 
Петров Константин. – Бзылъхугъэхэм я да-
хагъэмрэ къарумрэ щIэншэщ. Къэбэр-
дей-Балъкъэрым исщ зи дахагъым хьэ-
щыкъ уищI цIыхубз тхьэIухудхэр!

Урысей Ипщэм ХудожествэхэмкIэ и Ака-
демием и унафэщI Олешня Сергей къы-
хигъэщащ урысей гъуазджэм Къэбэрдей-
Балъкъэрым увыпIэфI зэрыщиубыдыр. 
УФ-мрэ КъБР-мрэ я цIыхубэ художник, 
академик Пащты Герман выставкэм зыкъ-
резыгъэхьэлIахэм ехъуэхъуащ икIи жиIащ 
Петров Константин КъБКъУ-м щригъэ-
кIуэкIа мастер-классыр зэрыщхьэпэр. 

Иджы япэу Iуэхум я зэфIэкI щеплъыжы-
ну къыхашащ Кавказ Ищхъэрэ федера-
льнэ щIыналъэм и хэгъэгу псоми щыщ ху-
дожникхэр. «Образ женщины в творчест-

ве современных художников Северного 
Кав каза» зэпеуэм и къэпщытакIуэ гупым 
хэтащ Церетели Зураб зи пашэ сурэтыщI 
цIэрыIуэхэр: РАХ-м и вице-президентхэу 
Калинин Викторрэ Кочемасовэ Татьянэрэ, 
академик, гъуазджэ щIэныгъэхэмкIэ док-
торхэу Бобыкин Андрейрэ Астраханцевэ 
Татьянэрэ, академик, УФ-м и цIыхубэ ху-
дожник Ковальчук Андрей, Ступин Сер-
гей, Петров Константин, гъуазджэ щIэны-
гъэхэмкIэ кандидат, РАХ-м и щIэныгъэ-
къэхутакIуэ институтым и лэжьакIуэ нэ-
хъыщхьэ Муратов Александр, УФ-м 
гъуаз джэхэмкIэ щIыхь зиIэ и лэжьакIуэ 
Бойцовэ Татьянэ.

Зэхьэзэхуэм лэжьыгъэ 200-м нэблагъэ 
ирагъэхьат. Кавказ Ищхъэрэ федеральнэ 
щIы налъэм и хэгъэгухэм щыщ худож-
никхэм я лэжьыгъэ 29-рэ абы и нэхъыфI-
хэм яхэтт. Зэпеуэм хэмыхьэу, абы я лэжьы-
гъэхэр ирагъэхьат хамэ къэрал щыпсэу ди 
хэкуэгъу художник цIэрыIуэхэу КIыщ 
Мухьэдинрэ Шемякин Михаилрэ.

Выставкэм щагъэлъэпIащ сурэтыщI 
гъуаз джэхэмкIэ «Образ женщины в твор-
честве современных художников Север-
ного Кавказа» художественнэ зэпеуэм 
бжьыпэр щызыубыдахэр. Ди республикэм 
щыщу те кIуауэ я цIэ къраIуащ икIи ягъэпэ-
жащ Ан аев Мурат, Бгъэжьнокъуэ Заурбэч, 
Мазло Руслан, Тхьэзэплъыж Рус лан, Чер-
кесов ТIэхьир, абыхэм я лэжьыгъэхэр ща-
гъэлъэгъуэнущ Москва Художест вэ хэмкIэ 
и Урысей Ака демием - Церетели Зураб 
Гъуазджэ хэмкIэ и галереем. Къищы нэ-
мыщIауэ, Кавказ Ищхъэрэм и су рэ-
тыщIхэм ятеухуа фильм трахыну мурад 
яIэщ.

Iуэхум хыхьэу мы махуэхэм республи-
кэм щокIуэкI лъэпкъхэм зэдай щIэныгъэ 
конференц, мастер-классхэр, акаде-
микхэмрэ КИФЩI-м и еджапIэ нэхъыщ-
хьэхэм я художественнэ къудамэхэм 
щеджэхэмрэ я зэIущIэхэр, гъуазджэм те-
ухуа лекцэхэр, Кавказ Ищхъэрэм сурэтыщI 
гъуазджэм зыщегъэужьыным теухуа зэ-
хыхьэхэр. ЗэIущIэхэм щытепсэлъыхьащ 
РАХ-м ди щIыналъэм щигъэзащIэ щэнха-
бзэ, щIэныгъэ, егъэджэныгъэ Iуэхухэм, 
зэ фIэкI зиIэ художник ныбжьыщIэхэм 
ядэIэпыкъуным, художественнэ щIэныгъэ 
егъэгъуэтыным, нэгъуэщIхэми.

Тхыгъэри сурэтхэри
ТЕКIУЖЬ Заретэ ейщ.


